                        

                       Ерлер есімін есте сақтау – біздің борышымыз.
Сынып :  9 «А»      
Сабақтың тақырыбы: «Ерлер есімін есте сақтау – біздің борышымыз» (тәрбие сағаты)
Мақсаты: Балаларды Ұлы Отан соғысымен, қазақстандықтардың ерлік істерімен таныстырып, ой - өрісін дамыту. Өз Отанына шексіз берілген, патриоттық рухы жоғары, қайсар жауынгер ағалардың ерлігін үлгі ету 
Ұлы Отан соғысында опат болған жауынгелердің рухына тағзым етуге, есімдерін қастерлеуге тәрбиелеу, оқушыларға патриоттық тәрбие беру.                                                                            Сабақтың түрі: Тренинг
Сабақтың типі: Жаңа білім беру
 Сабақтың әдіс-тәсілдері: баяндау, сұрақ-жауап, топпен жұмыс.                                               
Көрнекілігі: Интернеттен алынған материалдар,  интерактивті тақтада көрсетілген слайдтар.
Ұйымдастыру кезеңі 1. Оқушыларды 4 топқа бөлу
                                      «Әнұран»  орындалады.
Мұғалім: Құрметті қадірлі қонақтар, ұстаздар және оқушылар!  Алда келе жатқан Ұлы Жеңістің 70 жылдық мерекесіне арналған  біздің  9 «А» сынып оқушыларының «Ерлер есімін есте сақтау- біздің борышымыз» атты тәрбие сағатына қош келдіңіздер!   
 Жеңіске жету жолында қазақстандықтардың асқан ерлігі мен әскери жанқиярлығы Отан соғысы тарихындағы жарқын беттерге айналды. Сондықтан бұл күннің маңызы өте жоғары. Жеңіс үшін шыбын жандарын құрбан еткен бірнеше миллиондаған адамдардың есімдерін есте сақтап, 1418 азапты күн мен түнді болашақ үшін ерен еңбекпен, қайсар ерлікпен өткізгендерін ұмытуға болмайды. Ендеше, бүгінгі «Ерлер  есімі – ел есінде» деп аталатын ашық тәрбие сағатымыз Жеңіске, Жеңіс себепкерлеріне арналады.                                                                                                        Мақсатымыз Ұлы Отан соғысында опат болған жауынгерлердің рухына тағзым етуге, есімдерін қастерлеуге тәрбиелеу, патриоттық тәрбие беру. Ұлы Отан соғысымен, қазақстандықтардың ерлік істерімен танысып, өзімізге үлгі ету. 

І  Жүргізуші :
Тарих кеші үнемі жаңаланып отырады. Десе де ұмытылмайтын  тарихи оқиғалар болады. Соның бәрі әлемді дүр сілкіндірген екінші дүниежүзілік соғыстың қасіреті мен Ұлы Жеңістің қасиетің батыр ағаларымыз бен апаларымыздың ерлігін ешкім де ешқашан ұмытпақ емес.
Ұлы Отан соғысы 1941жылы маусымның 22 - де болған еді. Бірақ сол кездегі Кеңес елінің бірлігі мен достығының арқасында 1945 жылы 9 - мамырда  Ұлы Жеңіспен аяқталды.  Бүгінгі таңда 70 жылдық мерекесін атап өтпекпіз.

                 Жеңіс  деген  жақсылықтың  сыңары,
                  Жігер  менен  құштарлықтың  құралы.
                 Күрескердің  арманы  мен  ұраны,
                  Қуаныш  пен  мерекенің  бұлағы.

ІІ - жүргізуші  
Енді сабақтың жоспарымен таныс болыңыздар. 
1. Сыр сандық  Викториналық сұрақ-жауаптар.
2  Тарих сыр шертеді 
3.  Аталар айтқан асыл сөз 
4.  Шеберлігіңді шыңда  «Синквейн» 
5.  Музыкалық ән шашу                                                                                                                 І- жүргізуші  
 Ендігі кезекті «Сыр сандық» технологиясы бойынша викториналық сұрақ-жауаптарға береміз
1. Соғыс дегеніміз не?( Мақсатқа жету үшін бар қажыр-қайратың мен ынта-жігеріңді төгу, тырысу, күресу деген сияқты мағыналарды білдіреді)
2.Екінші дүние жүзілік соғыс қай жыл аралығында болды ?  (1941-1945)
3. Фашистік Германияның КСРО-ға соғыс жоспары қалай аталды? (Барбаросса)

4  Қазақстандықтар бойынша қанша адам Кеңес Одағының батыры болды?                  (497 адам)
5 Соның ішінде  қазақ ұлты бойынша - 97 адам 
6 Мәскеу түбінде жау қоршауынан өз батальонын алып шыққан аға лейтенат  (Бауыржан Момышұлы)
7. Үш пулеметті қатарынан қойып, жауды 3 сағат бойы жалғыз бөгеп тұрған Кеңес Одағының Батыры  (Мәншүк Маметова)
8.   Қаптаған  қалың  жаудан  тайсалмаған,   
     Мен  көрдім  пилоткалы  қазақ  қызын.                                                                                 Кімді сипаттайды (Әлия Молдағұлова)                                                                                          9 .    Жаумен 305 рет әуе шайқасына түсіп, 800-ден астам техникасы істен шығарып, 7 ұшағын атып түсірген және  2 рет Кеңес Одағының Батыры атағын алған  ер жүрек атамыз   ( Талғат Бигелдинов)                                                                            10.  Рейхстагқа ту тіккен батыр атамыз  (Рақымжан Қошқарбаев)                                                    ІІ – жүргізуші  Ұлы  Отан  соғысына  қатысып,  ерлік  көрсеткен  аталарымыз  бен  апаларымызды  тарих  бетінде  «Батыр»  деп  жазып  кетті. Ардагерлер ерліктері арқасында біз осы күнге жеттік. Бірақ  ешкім  де,  ештеңе  ұмытпауы  тиіс! Себебі , бұл – біздің  тарихымыз,  біздің  мақтанышымыз,  біздің  даңқымыз!                                                   І-жүргізуші   Енді  «Тарих сыр шертеді»  Бейне роликтен үзінді  тамашалаңыздар      
 Иә, қадірлі қонақтар, оқушылар !  Бұл  Жеңіс оңайлықпен   келген  жоқ.
Ұлы Отан соғысына қатысқан,  осы бейбіт өмірге жете алмаған, ерлікпен қаза тапқан аталарымыз бен апаларымыздың рухына бас иіп, еске алайық.                                   1 минут еске алу.   (орындарынан тұру керек)                                       
   ІІ – жүргізуші Ендігі кезекті «Аталар айтқан асыл сөз»  ойынына өтеміз. Интерактивті тақтада патриоттық өлең шумақтан үзінді беріледі. Авторын табу керек.

І -жүргізуші  Енді  сабағымызды қорытындылай келе «Шеберлігіңді шыңда» «Синквейн» технологиясына өтеміз. Мұнда берілген  тақырыпты қатарлар арқылы мағынасын ашамыз. Шарты төмендегіше болады. 
1. тақырып                                                                                                                                    2. 2 сын есім  (тақырыпқа байланысты)                                                                                         3. 3 етістік                                                                                                                                              4. 4 сөзден тұратын сөйлем                                                                                                                 5.  Қорытынды  сөз
І топқа  «Отан»                                                                                                                                         ІІ топқа  «Батыр»              
                                                                                                                                                               ІІІ топқа  «Бейбітшілік»                                                                                                                       ІV топқа  «Жеңіс»                                                                                                              Әр топ тақырыптарын постермен қорғайды.                                                                                     Музыклық ән –шашу                     
    «Сарбаздар» орындайтын Еркінова Перизат
ІІ - жүргізуші  
 Ел алдындағы борыштарын өтеп, еліміздің амандығын, жеріміздің тұтастығын қорғап қалған ерлерге тағзым етеміз. Олар еліміздің жарқын болашағын, жас ұрпақтың өмірін, халықтың бақыты мен қуанышын сақтап қалды. Ардагерлер ерліктері арқасында біз осы күнге жеттік. Біздің өз қалауымызбен еркін өмір сүріп, мектепте алаңсыз білім алып жатқанымыз, шаттана күлгеніміз, жайраңдап күлгеніміз - бәрі де сол Ұлы Отан соғысы Жеңісінің жемісі. Әрине, соғыс болмасын! Біздер соғысқа қатысып батыр болмайық. Біз бейбіт күннің батырлары  болуға тырысайық. Ел үшін аянбай еңбек етіп, білім алып, өз жеріміздің патриоттары болуға мүмкіндіктер бар.
І - жүргізуші.
Жасасын Жеңіс!
Бақытты елім күле бер!
Тәуелсіз болып болашағына жүре бер!                                                                                    Болмасын соғыс!                                                                                                                                   Болмасын соғыс!                                                                                                                               Болмасын! Осы тілекпен барша халайық түрегел!
дей келе шағын тәрбие сағатымызды аяқтаймыз.Еліміз аман, жұртымыз тыныш болсын! Тамашалағандарыңыз үшін рахмет.  Қош сау болыңыздар .




                             


                                           Ашық тәрбие сағаты.
      Ерлер есімін есте сақтау – 
                      біздің  борышымыз.






9 «А» сынып.
Сынып жетекшісі: Жолекеева Р.У.

                                        2014-2015 оқу жылы.
